
Milli Məclisə seçkilərə 28 gün qaldı
SEÇKİYƏ GƏL, SƏS VER, SEÇİLMİȘLƏRDƏN OL!

RƏSMİ

Turizm və rekreasiya zonalarının 
Nümunəvi Əsasnaməsi 

�əvvəli 4-cü səhifədə�

12.16. =onanın rezidenti müqavilədə, 
yaxud bildirişdə müəyyən olunmuş müddət-
də xidmət sahələrinin və digər obyektlərin 
inşası, qurulması və yerləşdirilməsi ilə bağlı 
işləri yekunlaşdıraraq tikinti obyektlərinin 
istismarına icazə sənədini məlumat üçün 
idarəedici təşkilata təqdim edir.

12.17. =onanın rezidenti istismara icazə 
sənədini əldə etdikdən sonra investisiya la-
yihəsi çərçivəsində turizm mərkəzində ya-
ratdığı xidmət sahələrində (tikinti obyektlə-
rində) özü fəaliyyət göstərə, yaxud turizm 
xidmətləri göstərilməsi ilə bağlı öhdəliklə-
rini idarəedici təşkilatı məlumatlandırmaqla 
müqavilə əsasında üçüncü şəxslərə ötürə 
bilər.

12.18. Bu Əsasnamənin 12.17-ci bəndi 
ilə müəyyən edilmiş halda =onanın reziden-
ti idarəedici təşkilatla bağladığı sahibkar-
lıq fəaliyyətinin həyata keçirilməsinə dair 
müqavilənin şərtlərinə turizm xidmətləri 
göstərilməsi ilə bağlı öhdəliklərini ötürdüyü 
üçüncü şəxslər tərəfindən əməl olunmasına 
görə idarəedici təşkilat qarşısında məsuliyyət 
daşıyır.

12.19. Sahibkarlıq müqaviləsinə aşağıda-
kı hallarda xitam verilir:

12.19.1. müqavilənin müddəti başa çat-
dıqda�

12.19.2. 6 (altı) ay əvvəlcədən idarəedici 
təşkilatı məlumatlandırmaqla =onanın rezi-
dentinin tələbi ilə�

12.19.3. =onanın rezidenti müqavilədə 
göstərilən xidmət sahəsinin qurulması, tələb 
olunan investisiyanın qoyulması, xidmətlər 
göstərilməsinə başlanılması ilə bağlı öhdə-
liklərini bu Əsasnamənin 12.1�-ci bəndinə 
uyğun olaraq verilən bildirişlə müəyyən 
olunmuş müddətdə icra etmədikdə, idarəedi-
ci təşkilatın təşəbbüsü ilə�

12.19.4. Azərbaycan Respublikasının 
Mülki Məcəlləsində nəzərdə tutulan digər 
hallarda.

12.20. Bu Əsasnamənin 12.19-cu bəndin-
də göstərilən əsaslarla sahibkarlıq müqavilə-
sinə xitam verilməsi torpaq sahəsinin icarə 
müqaviləsinin ləğvinə səbəb olur.

12.21. Sahibkarlıq müqaviləsinə xitam 
verildikdə, =onanın rezidenti mülkiyyətində 
olan xidmət sahələrinin (tikinti obyektləri-
nin), avadanlıq və qurğuların özgəninkiləş-
dirilməsi, yaxud özü və ya çəkilən xərcləri 
ödəmək şərtilə idarəedici təşkilat tərəfindən 
sökülməsi, daşınması və ya məhv edilməsi 
(utilizasiyası) barədə qərar qəbul edir.

12.22. =onanın rezidentinin müqavilə 
üzrə öhdəlikləri bu Əsasnamənin 12.21-ci 
bəndinə uyğun olaraq xidmət sahəsini əldə 
edən hüquqi və ya fiziki şəxslərə keçir. Hə-
min fiziki və ya hüquqi şəxslər bu Əsasnamə-
nin 12.9-cu bəndində nəzərdə tutulmuş bank 
zəmanətini təqdim etdikləri tarixdən =onanın 
rezidenti hesab olunurlar.

12.23. İdarəedici təşkilat (və ya operator) 
mərkəz daxilində səlahiyyətli orqan tərəfin-
dən bu Əsasnamənin 7.2.�-ci yarımbəndinə 
əsasən müəyyən edilən sahibkarlıq fəaliyyəti 
növlərinin həyata keçirilməsi üçün müqavilə 
əsasında =onaya qeyri-rezidentlər cəlb edə 
bilər.

12.24. İdarəedici təşkilat =onanın rezi-
dentlərinin və qeyri-rezidentlərinin siyahısı-
nın və həmin siyahıda baş verən dəyişikliklər 
barədə məlumatın Azərbaycan Respublika-
sının İqtisadiyyat Nazirliyi yanında Dövlət 
Vergi Xidmətinə təqdim olunmasını təmin 
edir.

�3.7urizm mərkəzinin  
baş inkişaf planı

13.1. Turizm mərkəzinin baş inkişaf pla-
nı turizm mərkəzlərinin inkişafı məqsədilə 
tərtib edilir.

13.2. Aidiyyəti dövlət orqanı razılaşdırıl-
maq üçün göndərilmiş turizm mərkəzinin baş 
inkişaf planı layihəsinin alındığı gündən ən 
geci 30 (otuz) gün müddətində razılığın veril-
məsi və ya verilməsindən imtina barədə qərar 
qəbul edir. 

13.3. Turizm mərkəzinin baş inkişaf 
planı onun ərazisini təşkil edən yaşayış 
məntəqəsinin Baş planı nəzərə alınmaqla 
hazırlanır. Turizm mərkəzinin yerləşdiyi ya-
şayış məntəqəsinin Azərbaycan Respubli-
kasının ùəhərsalma və Tikinti Məcəlləsinə 
uyğun olaraq Baş planı hazırlanarkən, turizm 
mərkəzinin baş inkişaf planı nəzərə alınır. 

13.4. Turizm mərkəzinin baş inkişaf pla-
nında müvafiq turizm mərkəzinin mövcud 
potensialına uyğun olaraq aşağıdakılar nəzər-
də tutula bilər:

13.4.1. turizm xidmətləri göstərilməsini 
təmin edən obyektlərin tikintisi məqsədilə 
ərazidən istifadənin növündən və miqyasın-
dan asılı olaraq tikinti üçün nəzərdə tutulmuş 
ərazilər�

13.4.2. sosial və mədəni-məişət ehtiyac-
larının təmin edilməsi məqsədilə müvafiq ob-
yekt və müəssisələr, eləcə də idman və oyun 
meydançaları üçün ərazilər�

13.4.3. parklar və başqa yaşıllıq əraziləri, 
çimərlik yerləri�

13.4.4. yol-nəqliyyat infrastrukturu üçün 
ərazilər�

13.4.�. mühəndis-kommunikasiya təmi-
natı, habelə tullantılar üçün ərazilər�

13.4.6. meşələr�
13.4.7. təbii mühitin və landşaftın qorun-

ması, onlara qayğı göstərilməsi və inkişafı 
məqsədilə tədbirlər görülməsi üçün ərazilər�

13.4.8. =onanın ixtisaslaşma istiqamətin-
dən asılı olaraq turizmin forma və növlərinə 
uyğun qaydada planlaşdırılan digər ərazilər.

13.�. Turizm mərkəzinin baş inkişaf pla-
nının qüvvədəolma müddəti 20 (iyirmi) ildir.

�4.  =onada tətbiq  
edilən mühafizə reMimi

14.1. =onanın sərhədləri daxilində yer-
ləşən xüsusi mühafizə olunan təbiət əra-
zilərindən və obyektlərindən, təbii müalicə 
ehtiyatlarından və müalicə-sağlamlaşdırma 
yerlərindən, mədəni irs obyektlərindən tu-
rizm məqsədləri üçün istifadə “Xüsusi mü-
hafizə olunan təbiət əraziləri və obyektləri 
haqqında”, “Təbii müalicə ehtiyatları, müa-
licə-sağlamlaşdırma yerləri və kurortlar 
haqqında”, “Tarix və mədəniyyət abidələri-
nin qorunması haqqında” və “Mədəniyyət 
haqqında” Azərbaycan Respublikasının qa-
nunlarına uyğun olaraq həyata keçirilir.

14.2. =onanın ərazisində Qanunla yol ve-
rilən fəaliyyət həyata keçirilə bilər. 

14.3. Turizm mərkəzlərində yerləşən tə-
bii müalicə ehtiyatlarının rezidentlərə pay-
lanılmasını idarəedici təşkilat həyata keçirir.

��. 7urizm mərkəzində  
stimullaşdırıcı tədbirlər

1�.1. Turizm mərkəzlərinə münasibətdə 
aşağıdakı stimullaşdırıcı tədbirlər müəyyən 
edilə bilər:

1�.1.1. turizm mərkəzinin infrastrukturla 
təmin edilməsi�

1�.1.2. dövlət mülkiyyətində olan tor-
paqlara münasibətdə torpaq sahəsinin icarə 
haqqının “Torpaq icarəsi haqqında” Azər-
baycan Respublikasının Qanunu ilə müəyyən 
olunmuş aşağı həddə tətbiq edilməsi�

1�.1.3. güzəştli kreditlərin verilməsi�
1�.1.4. investisiya qoyuluşunun dəstək-

lənməsi�
1�.1.�. sahibkarlıq fəaliyyətinin səmərəli 

həyata keçirilməsi üçün xidmətlərin təşkili.
��. 7urizm mərkəzlərinin  

torpaq sahələrindən istifadə
16.1. Turizm mərkəzlərinin torpaq 

sahələrindən istifadə olunması =onanın re-
zidenti, habelə qeyri-rezidenti ilə idarəedici 
təşkilat arasında bağlanılan turizm mərkəzin-
də torpaq sahəsinin icarə müqaviləsi əsasında 
həyata keçirilir.

16.2. Turizm mərkəzində torpaq sahələ-
ri qeyri-rezidentlərə bağladıqları müqavilə 
müddətinə uyğun olaraq icarəyə verilir.

16.3. İdarəedici təşkilatın icarəyə verdi-
yi torpaq sahələrindən icarə müqavilələrində 
göstərilməyən məqsədlər üçün istifadəyə yol 
verilmir.

��. =onanın yaradılması ilə  
bağlı işlərin maliyyələşdirilməsi

=onanın yaradılması Azərbaycan Res-
publikası dövlət büdcəsinin vəsaiti, idarəe-
dici təşkilatın əldə etdiyi gəlirlər və qanunla 
qadağan edilməyən digər mənbələr, fəaliyyə-
ti isə rezidentlər və =onanın fəaliyyətindən 
əldə olunan gəlirlər hesabına maliyyələşdi-
rilir.

��. =onalara dövlət nəzarəti
18.1. =onalara dövlət nəzarətinin məqsə-

di həmin ərazilərin mühafizəsi, bərpası və is-
tifadəsi ilə bağlı tədbirlərin yerinə yetirilmə-
sinə nəzarət etmək, normativ hüquqi aktlarla 
müəyyən edilmiş qaydalara və tələblərə əməl 
olunmasını təmin etməkdir.

18.2. =onalarda turizm fəaliyyətinə döv-
lət nəzarəti Qanuna uyğun olaraq həyata ke-
çirilir.

��. =onanın ləğv edilməsi
19.1. =onanın ləğv edilməsi barədə qərar 

Azərbaycan Respublikasının Prezidenti tərə-
findən qəbul edilir.

19.2. =onanın ləğv edilməsi onun rezi-
denti, habelə qeyri-rezidenti olmuş hüquqi 
və fiziki şəxslərin həmin ərazidə fəaliyyəti 
davam etdirmələrinə mane olmur.

Gözdə Dizdar:  Azərbaycan qarşıdan gələn hər iki 
kampaniyanı uğurla başa çatdıracaq

Dəfələrlə Bakıda beynəlxalq tədbirlərdə, humanitar forumlarda iştirak 
etmişəm. Onu deyə bilərəm ki, Azərbaycan hər gəlişimdə daha fərqli, daha 
çox inkişaf etmiş formada qarşıma çıxıb. Seçki proseslərini bir neçə dəfə 
izləmişəm.  Bundan əvvəlki seçkilərdə biz beynəlxalq müşahidəçilər qrupu ilə 
məntəqələrdə olmuş və doğrusu, heç bir nöqsan aşkar etməmişdik.  Dövlətiniz 
də seçki üçün lazım olan hər şəraiti yaratmışdı. *üman ki, qarşıdakı seçkilərdə 
Bakıda olacağam... 

Bu fikirləri XQ-yə Asiya Siyasi Parti-
yalarının Beynəlxalq Konfransının (ICAP) 
Prezident müşaviri, Qlobal İdarəçilik və 
İnkişaf Təşkilatının baş direktoru Gözdə 
Dizdar bildirib. O qeyd edib ki, Azərbay-
canda sentyabrın 1-də keçiriləcək parla-
ment seçkilərinə hazırlığı yaxından izləyir: 
“Əlbəttə, Milli Məclis Türkiyədə də, elə 
qardaş Azərbaycanda da dövlətin idarə 
olunmasında mühüm yer tutan orqandır. 
Ona görə də belə bir strateji və mühüm 
quruma seçkilər də öz ciddiliyi, kütləvi 
maraqlılığı ilə fərqlənməlidir. dünki bu, 
önəmli siyasi prosesdir. Hesab edirəm 
ki, Azərbaycanda keçiriləcək seçkilər də 
kütləvilik baxımından maraqlı olacaq və 
əhalinin əhəmiyyətli hissəsini özünə cəlb 
edəcək. Görürəm ki, Azərbaycan dövləti 
seçkilərin demokratik şərt və prinsiplərə 
uyğun ədalətli keçirilməsi üçün əlindən 
gələni edir. Tək paytaxt Bakıda deyil, 

ucqar regionlarda da seçkilər üçün yaxşı 
şərait yaradılıb”– deyə Dizdar bildirib.

Təşkilat sədri qeyd edib ki, bu il həm 
də işğaldan azad edilən Qarabağ torpaq-
larında da seçkilər keçiriləcək: “Səhv et-
mirəmsə, bu, müstəqilliyin bərpasından 
sonra ilk parlament seçkisidir. Bu, çox 
önəmli siyasi hadisədir. Hətta deyərdim ta-
rixi hadisədir. Parlament seçkilərinin şə൵af 
və ədalətli keçirilməsi, seçici fəallığının 
artırılması üçün bütün imkanlar yaradılır. 
Son illər ölkənizdə keçirilən seçkilərin in-
sidentsiz və seçkinin nəticəsinə təsir edə-
cək ciddi qanun pozuntusu olmadan başa 
çatması beynəlxalq aləmdə də etiraf olu-
nur. Budəfəki seçkilərdə də bu ənənənin 
davam etdiriləcəyinə inanıram”.  

G.Dizdar daha sonra əlavə edib ki, 
bu il Azərbaycan möhtəşəm, dünya sə-
viyyəli bir tədbirə – COP29-a evsahibliyi 
edəcək. Bu gün bəşəriyyəti ciddi narahat 

edən iqlim və ekoloji problemlərin həlli 
yolları məhz Bakıda çözüləcək. 80 minə 
yaxın insan Bakıya gələcək. Bu çox böyük 
rəqəmdir.  Ard-arda iki böyük siyasi prose-
si təşkil etmək, uğurla başa çatdırmaq hər 
dövlətə müyəssər olan avantaj deyil. Bu, 
Azərbaycan dövlətinin yüksək təşkilatçılıq 
ənənələrinin olmasını sübut edir. Azərbay-
canın qarşıdan gələn hər iki mötəbər siyasi 
prosesi uğurla başa çatdıracağına əminik.  

Anar TURAN  
XQ

Bölgələrdə maarifləndirmə tədbirləri

Milli Məclisə növbədənkənar seçkilərlə əlaqədar Azərbaycan Respublika-
sının İnsan Hüquqları üzrə Müvəkkili �ombudsman� Aparatının və Mərkə-
zi Seçki .omissiyasının �MS.� birgə təşkilatçılığı ilə “Vətəndaşların seçki 
hüququnun təmin olunması” mövzusunda maariÀəndirmə tədbirləri davam 
etdirilir. 1övbəti “dəyirmi masa” *əncədə təşkil olunub.

Tədbirdə çıxış edən Ombudsman 
aparatının rəhbəri Aydın Səfixanlı ölkə 
Prezidentinin 2024-cü il 28 iyun tarixli 
sərəncamı ilə cari il sentyabrın 1-nə par-
lamentə növbədənkənar seçkilərin təyin 
olunduğunu, vətəndaşların aktiv və passiv 
seçki hüquqlarının daha səmərəli təmi-

natı istiqamətində kompleks tədbirlərin 
həyata keçirildiyini deyib. Aparat rəhbəri 
müşahidəçilik institutunun əhəmiyyətin-
dən, müvəkkilin və təsisatın bu prosesdəki 
rolundan danışıb. O, ombudsman Səbinə 
Əliyevanın təşəbbüsü, MSK-nın dəstəyi 
ilə paytaxtda və regionlarda birgə maarif-

ləndirmə tədbirlərinin keçirildiyini, bu is-
tiqamətdə ilk tədbirin Bakıda, bu gün isə 
Gəncədə təşkil olunduğunu bildirib.

Sonra Mərkəzi Seçki Komissiyası-
nın üzvləri İlham Məmmədov və Almas 
Qəhramanlı tərəfindən MSK-nın seçkilər 
ərəfəsində həyata keçirdiyi işlər barədə 
məlumat verilib, maarifləndirmə tədbirlə-
rinin davam etdirildiyi diqqətə çatdırılıb.

Tədbirin sonunda iştirakçıları maraq-
landıran suallar cavablandırılıb, mövzu ilə 
bağlı fikir mübadiləsi aparılıb.

XQ

Fransadan üzr gözləyirik
Xİ1-in mətbuat katibi Ayxan Hacızadə Yay Olimpiya Oyunlarının açılış 
mərasimində �)rance 2� telekanalının müxbirinin ölkəmizə qarşı səslən-
dirdiyi qərəzli fikirlər ilə bağlı yerli medianın sualını cavablandırıb. 

O bununla bağlı deyib: “Məlum oldu-
ğu kimi, Beynəlxalq Olimpiya Komitə-
si tərəfindən Azərbaycanın rəsmi etiraz 
məktubuna münasibət bildirilib, �France2� 
telekanalının səsləndirdiyi qəbuledilməz 

ifadələrlə bağlı ölkəmizdən 
üzrxahlıq edilib. 

 Fransanın rəsmi dövlət 
kanalında səsləndirilmiş və 
Olimpiya Oyunlarının si-
yasiləşdirilməsinə xidmət 
göstərən qərəzli fikirlər Azər-
baycana qarşı aparılan qara-
yaxma kampaniyasının tərkib 
hissəsi olduğu, buna məqsəd-
yönlü şəkildə yol verildiyi qə-
naətindəyik. 

Bu baxımdan məsuliyyət 
daşıyan tərəfin, ilk növbədə, 

Olimpiya Oyunlarının ev sahibi Fransa ol-
ması səbəbindən bu ölkənin də üzrxahlıq 
edəcəyini gözləyir, Azərbaycana qarşı bu 
kimi addımların gələcəkdə təkrarlanmama-
sını tələb edirik”.

Laçında Diaspor Gənclərinin  
V Yay Düşərgəsi

Laçın şəhərində “*ənclər Yaşıl 
Dünya 1aminə” Diaspor *ənc-
lərinin V Yay Düşərgəsinin 
açılış mərasimi keçirilib.

Diasporla İş üzrə Dövlət Komitəsi və 
Heydər Əliyev Fondunun birgə təşkilatçılı-
ğı ilə keçirilən düşərgə avqustun 7-nə qədər 
davam edəcək.

Yay düşərgəsində dünyanın 60 ölkəsin-
dən gələn 11� gənc iştirak edir. Onlar ara-
sında xaricdə yaşayan azərbaycanlılarla ya-
naşı Azərbaycana dost münasibət bəsləyən 
digər xalqların nümayəndələri də yer alır.

Tədbirdə çıxış edən Laçın rayonunda 
Prezidentin xüsusi nümayəndəsi Məsim 
Məmmədov qeyd edib ki, növbəti mər-
hələdə Laçın sakinlərinin Güləbird kəndinə 
köçürülməsinə başlanılacaq: �Kəndə köç 
bu ilin ikinci yarısında həyata keçiriləcək. 
Həmçinin yaxın vaxtlarda rayonun Qorçu, 
ùəlvə, Ərikli və digər kəndlərinin də tikin-
tisinə başlanılacaq�.

Prezident Administrasiyasının Huma-

nitar siyasət, diaspor, multikulturalizm 
və dini məsələlər şöbəsinin müdiri Fərəh 
Əliyeva isə söyləyib ki, gənclər bütün 
ölkələrdə aparıcı qüvvədir: �Artıq ən yük-
sək amallar gənclər tərəfindən həyata keçi-
rilir. Gənclərimiz xarici ölkələrdə yaşayır, 

təhsil alır. İnsanın ən böyük hüququ yaşa-
maq hüququdur. Hüququndan keçən əsgər-
lərimiz torpaq uğrunda ölümə getdilər. Siz 
bunları bilməli və gələcək nəsillərə ötürmə-
lisiniz�.

Diasporla İş üzrə Dövlət Komitəsinin 
sədri Fuad Muradov çıxışı zamanı vurğu-
layıb ki, Azərbaycan əleyhinə təbliğatlar 
getdikcə artacaq: �Dünyada 300-dən çox 
diaspor təşkilatımız fəaliyyət göstərir. 
Ancaq bu o demək deyil ki, hamısının işi 
səmərəlidir. Ona görə də gəncləri diaspor 
fəaliyyətinə daha çox diqqət göstərməyə 
çağırıram�.

Heydər Əliyev Fondunun nümayəndəsi 
Elvin Aslanov isə gənclərin inkişafına xü-
susi önəm verdiklərini söyləyib: �Laçında 
keçirilən bu düşərgə xüsusi əhəmiyyət da-

şıyır. Bu ərazilər Azərbaycan Ordusunun 
qəhrəmanlığı hesabına azad edilib. Ümid 
edirəm ki, düşərgədə qazandığınız təcrübə 
Azərbaycanın dünyada daha yaxşı tanıdıl-
masına öz töhfəsini verəcək�.

XQ

Admin
Машинописный текст
     Xalq qəzeti.- 2024.- 3 avqust, (№ 163).- S.

Admin
Машинописный текст




